
PRIMER CART NI BCUAA SAN
PEDRI1

INare Bed naa tuby apdstol xte Jesucrist. Cacuaa
cartré par laat ni briichti iranezzi ax rbezti de
nez Ponto, Galacia, Capadocia, Asia ne Bitinia,
2 laat ni abcuabee Xtadni Dios desde gulal zec ni
na xgabny. Pur Spiritu Sant banldeeny laat par
icuadiagti diidx ne par gacniat nez lony pur riny
xte Jesucrist. Dios gunldeeny quiat ne iguaadny
laat guelnaldiulaaz zecpaczaxnarul.

3 Xtiosten Dios xtad, Xtadni Jesucrist dec pur
guelrlaslaaz xtenny abchu zec ni nabanni pur ni
gubii gubany Jesucrist ax quesentiand guroo sper-
anz ardxapni. 4 Ne scdan herency ni naguchuu
Dios par dunnillayabaa, herency ni nania iduibti-
ampte ni quit gacdxabti ne ni quit chuuti dxi nitlo.
5 Pur ni reldilaazti Dios, laany rgualony laat cun
guelrnabee xtenny te par chi idziny dxi ni ldull
guichliu chiyruy gacbee ira bniety dec abaanny
perdon laat.

6 Pur ningui, gulsaclaaz masqui sdeedpacti
iralozy guelzii tuby tiop dxi. 7 Te pur de guelzi-
iqui zieny dec guldipacti reldilaazti Dios zecqui ni
runnédeb or, rdeedni lo gui par dun la nallzi orni.
Orqui ni rnitlo ndni ax mazru sac guelreldilaaz
Dios masqui ni rdeedtisy bniety te pur quit chiuti
dxi ldullni. Ne dxi ni gueed Jesucrist, saa guel-
reldilaazqui na ni rdxalaaz Dios, ni rzubyaany ne
ni rdpny didxdoo.

8 Laat gady iniatit Jesucrist per rcaaztiny ne
anre reldilaazzactiny masqui gady inidtitny. AX
quesentiand guroo ne nasaaza na guelrzaclaaz
xtenti axt nicli quit rdxialti xa iniit, ° te pur ndnti
dec pur guelreldilaaz ni napti ax anucuendti lo
Dios sin duld.

10 Desde gulal de profet bseeddeb ne baandeb
pur gacbeedeb xa xquel gun Dios perdon bniety,
ax guniideb cin ni gun Dios par laat pur glen
ni ndny. 11 Pur Spirit xte Crist gucbee de profet
desdi gulal dec laany sdeedny guelzii ne zapny
guelrnabee, axlaadeb baandeb pur niacbeedeb tu
bnietqui teed ziy ne gucza gac de cosqui. 12 Per
pur Dios gucbeedeb dec gati par lagacti laadeb
na ni caniideb sino que par laatiy. Ne anre laat
aracbeet de cosqui pur de ni catiich de didxzaac
xte Jesucrist pur guelrnabee xte Spiritu Sant ni za
llayabaa. De cosqui ¢jla de angli X0 gacheedeny
Xapacquiy.

13 Pur ningui gulsuguasin gulgaany xgabnian-
laaz, gulchané cuend ni iniidx Dios laat pur gien
ni ndny dxi ni gueed Jesucrist. 14 Zec de lliin Dios
ni rcuadiag diidx, quitru ibanyti zec ni gubdanyti
gulo anste ni gumbeet Dios. 15 Sino que iduibte
ni ibanyti gulgaany pur ibanyti nania nez lony te
pur laany nany sant. 16 Ne lo xquiits Dios rnii:
“Gulbany nania nez luaa te pur nare naa sant.”

17 Anre belati laat rbelat “Dad” Dios, laany ni
tubylote runny guelgurtisy par irate bniety segun
ni rundeb, ax na par gapti didxdoony iduibti-
ampte ni ibanyti lo guichliuré. 18 Te pur laat nanti
dec quit baanti Dios perdon laat pur de costumbri
ni bsanné de to xpingul gulalti laat, de costumbri



1 de Pedro 1:19 iii 1 de Pedro 2:3

ni quit xi zeloti. Ne laat nanchuut dec gati cun
orti nicliza gati cun platti par baany Dios perdon
laat 19 sino que pur riny nasaa xte Jesucrist ni
bxiiny chi gutyny zec tuby corder ni nania ne ni
quit xi nati. 20 Desdi anste ni gurixti guichliu agac
bcuabee Dios Jesucrist par teedny ziy, ne anre
agudeedny ziy pur ni rcaazny laat. 21 Pur Crist
reldilaazti Dios, laany ni gubii gusbanny Crist ne
bdeedny laany guelrnabee ax anre arialotepac
reldilaazti ne napti speranz par cun Dios.

22 Anre ni azénet cuend de didxldi xte Dios, abia
lazdoot nez lony par icaazti de saat zec ni na
par icaaztideb. Pur ningui, dibylo xquel gulcaaz
de saat. 23 Te pur abchu zec ni nabdanyti, ne
guelnabany ni azenuut quit zéedtini pur tuby ni
rnitlogac, sino que pur xtiidx Dios ni nabany ne ni
quit chduti dxi nitlo. 24 Te pur lo xquiits Dios rnii:
Ira binguichliu nd zec cuanguiix
ne de guelnazaac xtendeb na zec guiaa xte cuaan-

qui.
Cuaanqui rbizni ax riab guiaa xtenni,
25 per xtiidx Dios quit chuuti dxi nitloni.
Ne laaniy de didxzaac xte Jesucrist ni abindiagti.

2

1 Pur ningui, gulsaan irate mal, irate engany,
quitru runzit. Gulsaan guelracnalaaz ne guel-
rniya de saat. 2Zecpacza de bdoo ni teste gul ni
rdxa lech, ziy gulgaany pur gacbeet xtiidx Dios,
te par chaza gacbeet xa ridld ibany de ni anap
perdon, 3 belati guldipacti agucbeet dec quesen-
tiand glien nd Dios.

4 Gulchanuu Jesucrist, laany ni ndny zec tuby
guiabany ni guleguun binguichliu, per par Dios
laany nd ni mazru sacny ningui gulé Dios laany.
> AX anre pur ni anat xpiny Crist, nez lo Dios laat
nat zec de guiabany par cazub yudoo xtenny, laat
nat de bxoz sant xtenny te pur, pur Crist masqui
ni cadeedtisti per cayunti ni rdxalaaz Dios. 6 Lo
Xquiits Dios rnii:

Nare rzuubba tuby guia ldani guidx Sion,

guia ni mazru rllit ni agubé ne ni mazru sac,

ax ni chaldilaaz laany quit chuuti dxi yanxtiub.

7 Par laat ni areldilaazti Crist, laany ndny zec
tuby guia ni quesentiand sac. Per par de ni quit
reldilaaz laany ax rzub zec ni rnii lo xquiits Dios:

Guia ni guleguun de ni rzuub yuu,

guiaqui nd ni mazru bllia par guzub yuuqui.

8 Ne ziyza xquel rzub zec ni rnii stuby lat lo xquiits
Dios:

Laany ndny guia ni ldap bniety ne izdaldny bniety.
De ni quit rcaaz Crist zecpacza chi quit rcaaz bni-
ety guia ni rlapbi, rdeeddeb ziy pur ni quit rcuadi-
agdeb xtiidxny ax ziy xquel rzub xtiidx Dios.

9Per laat abcuabee Dios laat nat xpinny, ax anat
de bxoz ni run sirvi lony, laany ni ndny rey xtenni.
Laat naniat nez lo Dios ne laany gulény laat par
laany te par itiichti diidx pur de guelnazaac ni
runny, laany ni bdzicany laat nez mal par zenuut
nez nasaa xtenny. 10 Anste ni gumbeet Dios laat
gubanytisti per anre anat xpinny, ziyza quit bam-
beetit guelrlaslaaz xte Dios per anre arumbeetni.

11 De saniroldilaazni Jesucrist, rguiin rnaaba
lot, zec ni ziiopni lo guichliuré tuby tiop dxi, quit
isaanti gun de mal xgab gan laat te pur de mal

xgabquiy quesentiand run pur isaan bniety xnez
Dios. 12 Gulbany zacru nez lo de ni quit rumbee
Dios. Ne ziy xquel masqui anre caniyadeb laat dec
laat nat mal, per chi iniddeb glienqui né ni cayunti
ax subyaadeb Dios dxi ni icdany cuend pur ira
binguichliu.

13 Pur guelreldilaaz Jesucrist, gulcuadiag xtiidx
ira de ni rnabee lo guichliuré. Gulcuadiag xtiidx
pristent ni rnabee lo naciony xtenti 14 ne xtiidx de
gobernador ni rxiaaldbi par gundeb castigu de ni
run mal, ne par izubyaadeb de ni run giien. 15 Te
pur Dios rcaazny dec laat gunti ni na gien, te par
de ni quit Xi gan ne de ni quit racbee ax quit xo
iniyatideb laat.

16 Laat zelee gunti zectisy ni rcaazti, per gati pur
ziy ax gunti ni nd mal sino que gulgaany zec ni
ridld gun de xpiny Dios. 17 Gulgdp didxdoo ira
bniety zec ni ridld. Gulcaaz de sanireldilaazti Je-
sucrist, guldxiby Dios ne gulgdp didxdoo pristent
ni rnabee lo naciony xtenti.

18 Laat de mos gulcuadiag irate xtiidx xlamti,
gati cun de lamziti ni na giien ne ni zaac sino que
né cun de ni nialaaz. 19 Te pur glien nd belati
ruelaaz bniety guelzii masqui quit ridldbini sino
que pur ni zéneb cuend Dios. 20 Xiteete zeloti belati
cadeedti guelzii pur mal ni cayunti. Per belati
cadeedti guelzii pur gien ni cayunti ne ruelaazti
guelziiqui, niy nd ni sacnez lo Dios 21te pur par ziy
nat xpiny Dios. Crist gudeedny guelzii pur laat, ziy
xquel bliuuny laat xa ibanyti par chanuut xnezny.
22 Laany quit guuti dxi niunny duld ne nicliza
tuby dixu quit bdiiati ruuny. 23 De maldiidxtisy

niraipdeb laany, per laany quit cuaibtiny cun mal
diidx. Chi bteeddebny guelzii, laany quit guniitiny
dec teru quillydeb ni cayunnédebny sino que irate
bsaanny laznaa Dios, laany ni runny guelgurtisy
zec niriald. 24 Crist bteedny tiixny guelzii lo cruzy
pur de xtuldni te par bldany dunni lo duld par
ibanni zec ni rcaaz Dios, ax pur de herid xte Crist
ananian nez lo Dios. 25 Anste, laat gubanyti zec
de lliily ni rnity, per anre laat abiecquiti cun Crist,
laany ni rcaazny ne rcualony laat zec tuby pastor.

1 Ziyza laat de gunaa ni abichnaa, gulcua-
diag xtiidx chialti. Te belati nuu chialti ni quit
rzigueldti chaldilaaz xtiidx Dios, per tal belati
deni iniab xa xquel nabanyti ax chaldilaazbini sin
quit xi rquiinti gaiptib, 2 sino que pur ni rguiaab
nabdanyti zec niridld ne pur didxdoo ni rapti. 3 Quit
guntit mazrupac pur guelrzuchuu, guelcuenzipac
raczaac guichquiani, guelrun us purzipac de cos de
or o guél racuza purzipac lady guyally. 4 Mazru
gulgaany pur xa xquelnatnezlo Dios. Gulgac glien
ne nadolaaz niy quit chuuti dxi nitlo ne niyza na
ni mazru sac nez lo Dios. 5 Te pur ziy gubany de
bniety gunaa ni giienuu Xnez Dios tiamp gulalqui,
gleldilaazdeb Dios ax bcuadiagdeb xtiidx chialdeb.
6 Ziy baany Sara, bcuadiaghi xtiidx chialbi Abra-
ham axraipbilaab “dad”. Anre digapacza choniin
laat nat de llindxaap Sara belati runti ni na giien
sin dxiby.

7 Ziygacza laat de nguiu, gulbanzaac cun
chialti. Gulgaany xgab pur laadeb gati purziti
ni nadarudeb que nguiu sino que pur ni né laadeb

ridlddeb guelnabany par chazy ni rguaad Dios
pur gracy xtenny. Gulbany ziy te gun Dios cuend
xtiidxti chi inaabti lony.

8 Pur ningui nare rniia: Iratecti gulbany za-
cru cun de saat, gulgac tubyzi, gulgaany tubyzi
xgab, gulcaaz de saat zecac betsti, gulgac giien ne
nadolaaz. 9 Quit idziitit mal diidx lo de ni inii
mal diidx laat, quit quetit lo de ni rgué lot sino
que gulnaab lo Dios gacnény laadeb, te pur par
ziy bcuabee Dios laat par yaldti guelgucné xtenny.
10 Te pur lo xquiits Dios rnii:

Nircaaz ibany zacru ne nasaa,

na par gapbi cuend

quit glieeb diidx mal

ne quit idiia dixu ruub.

11Tbicab nez mal ax gunbi ni na gien,

ne na par gunbi pur ibanybi zacru cun de saab
ax guelnabanyqui na par chanuub.

12 Te pur Xtadni Dios rcualony de ni run zec ni
rcaazny

ne runny cuend xtiidxdeb chi rnaabdeb lony,
per rdxichnény de ni run mal.

13 Ruteete quit tu gunti mal laat belati cayunti
pur gunti ni na gilen. 14 Per xiclabaat belza cateed
biny laat guelzii pur cayunti zec ni riald. Quit
chuutit guelrsaa ne quitza idxibtit pur ziy, 15 sino
que gulgap didxdoo ne gulchané cuend Xtadni
Jesucrist. Gulsuguasin par icaibti lo de ni rnab-
diidx laat pur speranz ni napti par cun Dios, per
gulcaby lodeb zacru cun diidx zaac. 16 Gulbany
zacru par yiany dec quit xi malti zenelaazti, te par
de ni rniya laat pur ni nabdnyti zec ni riald ne

pur ni reldilaazti Jesucrist ax yanxtiudeb pur ni
rniideb. 17 Glienru teed bniety guelzii pur guelrun
glen belati ziy nd volunta xte Dios, que no teed
bniety guelzii pur guelrun mal.

18 Te pur axt Crist gudeed guelzii. Laany
cun tuby guelt gutyny pur de xtuldni, masqui
quit baantiny duld per gutyny lo xcuendni dunni
ni nan binduld, te par chalee idxapni nez par
cun Dios. Gutyny zec bniety guichliu, per gubii
gubanny pur spirit xtenny. 19 Per anste ni ibii
ibanny, spirit Xtenny gileninény spirit Xte de binguty
rut niagudeb. 20 De spiritqui nd xte de bniety
ni quit nicuadiagti diidx tiamp ni gubany Noé
lo guichliuré, ne Dios belaaznény laadeb iduibte
tlamp ni baanchu Noé barcu. Ax xonzi bniety
guld lo nis chiy. 21 Nisqui nd zec tuby seny
pur guelrrubnis ni rdxapni anre, guelrrubnis ni
rliuu dec ardxapni perdon. Ne guelrrubnis quit
zelotiy par ya tiixni sino que par inaabni lo Dios
ya xquelrienni pur ardxapni stuby guelnabany
cuby pur ni gubii gubdny Jesucrist, 22 laany ni
bieepny llayabaa ax rbezny lad naldi xte Dios rut
canabeeny lo de angli ne lo iraru de spirit ni nap
guelrnabee.

1 Pur ningui, zec ni gudeed Crist guelzii ziyza
nda par guelaazti guelzii. Te pur, pur de guelziiqui
rsdan bniety de duld tuby lad 2 par gunbi zec ni
rcaaz Dios iduibte ni ibanybi, Xlat ni gunbi zec ni
nd xgabbi. 3 Laat xchi gubdnyti zectiziac de ni quit
rumbee Dios. Gubanyti zectisy ni bcaazti, zectisy
ni guc de mal xgabti, guzuzti, baanti de lani par

bdxasaat baanti de ni quit illia, guzuzti zectisy

ni bcaazti ne btot de cos ni rbixlaaz Dios. 4 Per
anre cun quitru zenuut zec ni nabany de ni nabany

ziy, ax rdxalodeb ne rniyadeb laat. 5 Per laadeb
teru ideeddeb cuend Dios, laany ni zuguaany par
gunny guelgurtisy de ni nabany ne de ni aguty.
6 Te pur ziyza bindiag de ni aguty xtiidx Dios
chi gubanydeb lo guichliuré ax masqui agutydeb
zec ni raty iraru binguichliu, per par Dios zélaa
nabdnydeb pur spirit xtendeb.

7 Anre azedyiub ldull guichliu, pur ningui gul-
gaany xgab nianlaaz, gulsu lo xgabti te chalee
inaabti lo Dios dibyquia dibylaazti. 8 Ne quit
yianlaazti icaazti de saat zec ni ridld, te pur guelr-
caazquind niracné quit renellianti bniety masqui
zienzi ni runnédeb laat. 9 Zec chi rdziny tuby
de saat ruu lizti par tuby posad, guldeed lizti
yaandeb sin quit idxiichtit nez ldanti. 10 Cad tubyti
abguaad Dios laat guelrieny par gunti ni na par
gunti, ax gulgacnésaa cun ni relee runti te par
yiany dec cayunquit zec ni ridld cun guelrieny ni
abguaad Dios laat. 11 Belati tubyti napbi guelrieny
par iseedbi de saat, na par gulieeb ni na didxldi
zecquipac ni na xtiidx Dios. Ziyza ni aguud guel-
rieny par gacnéb de saat na par cutéb ira juers ni
caguaad Dioslaab. Irate ni cayunti gulgaanyni par
izubyaa bniety Dios pur Jesucrist, laany ni rialdny
didxdoo ne guelrnabee iduibtiampte. Amén.

12Zec nircaazalaat de saniroldilaazni Jesucrist,
quit idxibtit pur de trabajuroo ni cadeedti niy na
zec tuby prueb par laat. Quit sacantit dec Xinii
cadeedti ziy 13 sino que gulsaclaaz chi cadeedti
guelzii zec ni gudeed Crist guelzii, te par saclaaz-

zacti dxi ni gueedny stuby. 14 Dichos laat belati
nuunirguélot pur nizenuut Crist, te pur izdate dxi
rbeznét Spiritu Sant xte Dios ni nap guelrnabee.
Laadeb rniideb mal diidx pur laany, per laat napti
didxdoony. 15 Xiteete zeloti belati cadeedti guelzii
pur gudinxut biny, o pur guelgubaan, o pur runti
mal, o pur riutét rut quit ridldti. 16 Per belati nuu
ni cadeed guelzii pur ni zenuub Crist, quit nati par
itiulob sino que ideedbi gracy Dios pur ni anab
Xpinny.

17 Gulgacbee dec Dios rsaanny rdeed de xpinny
guelzii par cuxnezny laadeb. Ne belati dunni ni
nan xpinny cadeedni ziy ax, ¢tuguanquiza xa teed
de ni quit rcaaz icuadiag de didxzaac xte Dios?
18 De ni zenuucla xnez Dios quesentiand trabaju
guelzii rdeeddeb par yalddeb llayabaa, latixcu de
binduld de ni quit zéne cuend Dios, ¢tuguanquiza
xXa na rut yalddeb? 19 Pur ningui de ni cadeed
guelzii pur volunta xte Dios, na par chalaa gundeb
nina gien ne isdandeb spirit xtendeb laznaa Dios ni
rguaad guelnabany bniety ne ni run zec ni ridld.

S

1 Anre ilidxa de ni rnabee lot, nare ni napa
guelrnabee zectiziac laadeb. Ne ndzaca testigu
xte de guelzii ni gudeed Crist, ax zectiziac laadeb
snidzaca guelnasaa xte Crist dxi ni gueedny stuby.
Pur ningui, de diidxré nd par laadeb: 2 Zecpacza
niregap tuby pastor de lliily, ziypacza gulcualo de
xpiny Crist ni aridldti iseedti te par chaza chanu-
udeb xnez Dios. Quit guntit mandadqui purzi
ni nanti dec nd par guntini sino que gulgaanyni

pur ni napti gan guntini. Dibyquia dibylaazti gul-
gaany mandadqui, quit guntitni purzi guelrzeby-
laaz mily. 3 Gati pur naptit guelrnabee ax inabeet
zectispac ni rcaazti, sino que laat na par gacti
ejempli par de nireldilaaz Crist. 4Te par chi gueed
Crist stuby, laany ni rnabeeny dunni ax yaldti

premy nasaa ni quit chuuti dxi nitlo lo guelrnabee
Xtenny.

> Ziygacza laat de bniiny, gulcuadiag xtiidx de
bingul. Iratecti zecli bniiny ne bingul, gulgan-
bichiin, gulcuadiag xtiidx de saat te pur:

Dios rdxichnény de ni runnaroo,

per quesentiand giien ndny cun de ni runbichiin.
6 Pur ningui, gulganbichiin nez lo Dios, laany
ni napny irate guelrnabee te par izubyaany laat
chi idziny dxi. 7 Gulsdan irate de guelrsaa xtenti
laznaa Dios, te pur laany quit rbelaaztiny laat.

8 Gulsuguasin, gulcualo laat te pur bindxab
enemigu xtenni, zecpacza tuby liony ni rldiaan
candzab rguliilybi ti gunbi gan. 9 Pur ningui,
quit isaanti gun bindxab gan laat. Gulsutipné ni
reldilaazti, te pur laat nanti dec iduibzi lo guichliu
ziytiziac guelzii cadeedza iraru de ni reldilaaz
Jesucrist. 10 Per deni agudeedti guelzii duudx,
ax pur de guelziiqui cayacné Dios laat par chaza
gunti pur ibanyti zec ni rcaazny, ne par sudziitsti,
sutipnét ne sudannét ni zenuut xnezny. Ne la-
gac laaniy Dios ni cayacné dunni cun irate ni
cadeedtisni, ax abcuabeeny dunni par idxaldni lo
guelrnabee xtenny ni quit chuuti dxi ldull pur
ni nan tubyzi cun Jesucrist. 11 Ax zaibgueldpac
idxapni didxdoony pur ni laatisny napny guelrn-
abee iduibtiampte. Amén.

12 Silvan, tuby de sdan ni rliluaa nabany zec ni
rcaaz Dios,laab bcualaab cartré par iniia laat tuby
tiop diidx par ilidxa laat, ne par quixteezaca lot
xXapac na guelrcaaz xte Dios ni napny par cun
dunni. Pur ningui gulchanuu guelrcaazqui.

13 De ni reldilaaz Jesucrist, de ni abcuabee
Dios zectiziac laat, laadeb ni rbezdeb ruré rut
rdxaipzacni Babilonia, rguaapdebdios laat. Ne
ziyza Marcos ni zenia cuend zecac tuby lliinia
rguaapzachidioslaat. 14 Pur guelrcaaz ni napti par
cun de saat, gulninésaa hortisy ni rdxaat de saat.

Dios iguaadny iratecti guelnaldiulaaz, laat ni
anat tubyzi cun Crist.

